
				এই পাতাটির মুদ্রণ সংশোধন করা প্রয়োজন। 
অন্তঃশীলা
প্রেমের নদীতে নেই তার কোন গর্জিত কল-ভাষা ;
ফন্তুর মত বয় তার ভালোবাসা ।
গোপনে সে তলে-তলে নীরবেই ছুটে চলে—
তৃষিত হৃদয় তরে চির-উন্মুখ, সহসা কখন দুলভ ক্ষণে সরস করে সে বুক ।
হাসি-বিগলিত প্ৰগলভতায় করে না সে আলাপন ;
ছলায়-কলায় জানে না ভুলাতে মন । টুকরো কথার ফঁাকে যে-সুর মেশানো থাকে, সে-যে হৃদয়ের নিবিড় মমতা-ভরা ;
সন্ধ্যা-তারার করুণতা তার দু'টি চোখে পড়ে ধরা।
কর্তব্যের নীরস বালুকা জীবনে বিছানো ধু-ধু ;
তারি তলে-তলে দেয় সে ক্ষণিক মধু। তবু যেন মনে হয়, সেও সামান্ত নয় ;— অত্যুক্তির সে-যে আবরণহীন। হোক এ ঘরোয়, তবু তারি ছোয়া মেন্থর করে যে দিন।

